
GOUVÉNÉ CUOMO LANSE YON PWOGRAM BOUS POU EDIKASYON AK 

FÒMASYON NAN TRAVAY POU YON VALÈ 5 MILYON DOLA POU AMELYORE 
SANTE AK SEKIRITE TRAVAYÈ 

 
Bous yo disponib pou òganizasyon charitab pou yo ka bay fòmasyon ak 

edikasyon pou ogmante sekirite nan travay 
 

Finansman sa-a pral ede pwoteje travayè imigran ak travayè k’ap travay nan 
domèn ki pa peye anpil yo 

 
 
Jodi-a, Gouvènè Andrew M. Cuomo lanse yon pwogram bous pou edikasyon ak 
fòmasyon nan travay pou yon valè 5 milyon dola pou amelyore kondisyon sante ak 
sekirite nan kad travay pou domèn ki pa paye anpil yo. Anons sa-a rive an menm tan ak 
parad Labor Day 2016 Konsèy Santral Travay la kote Gouvènè-a te mache bonè 
maten-an. Bous sa yo pral pèmèt òganizasyon charitab yo bay pwogram fòmasyon ki 
pral sible danje ki gen nan travay ki nan domèn kote gen yon gwo to moun blese epi ki 
anplwaye travayè imigran. Pwogram sa-a tabli sou inisyativ Gouvènè yo ki mete 
Nouyòk devan nan zafè standa sante ak sekirite nan travay; pami standa sa yo nou 
jwenn: enplemantasyon règleman pou vantilasyon nan stidyo kote yo fè zong epi 
lansman yon etid pou sispann sèvi ak pwodui chimik ki toksik nan endistri dray. 
 
“Soti sou rekipere plizyè milyon dola nan salè ki potko peye, rive sou retire kondisyon 
danjere ki te genyen nan stidyo kote yo fè zong yo, administrasyon sa-a kontinye kalite 
bon tradisyon Nouyòk genyen pou li kanpe pou fanm ak gason k’ap travay di”, 
Gouvènè Cuomo te deklare. “Bous sa yo pral ede pwoteje kèk nan nouyòkè ki pi 
vilnerab yo kont danje sante ak sekirite ki gen nan kad travay, epitou se yon pa nan 
direksyon yon Nouyòk ki pi bon, ki gen plis sekirite epi ki gen plis jistis pou tout moun.” 
 
Etid yo estime ke nou depanse 10 milya dola pa ane pou moun ki blese nan kad travay 
yo. Sistèm konpansasyon travayè yo kouvri yon gwo pati nan depans sa yo, men se 
salè ak swen sante lè moun blese li kouvri sèlman. Etid yo montre to ke preske twa 
travayè sou kat pa pran mezi pou yo jere danje nan kad travay yo paske yo pè pou 
moun ki anplwaye yo an pa tire revanj so yo, oubyen paske yo pa konnen kijan pou yo 
jere danje sa yo.  
 
Travayè ki pa touche anpil yo vilnerab anpil paske yo gen anpil lòt pwoblèm nan travay 
yo, tankou anvirònman ki izole, lang lan yo pa pale epi kondisyon imigrasyon, bagay sa 
yo ka anpeche yo chech èd. Sèjousi, pa gen anpil resous edikasyon ki disponib tout 



kote nan eta-a pou ede popilasyon an nan ka bezwen spesifik yo. Pwogram bous sa-a 
egziste pou jere danje nan kad sante ak sekirite nan travay ki pi serye yo epi ede prevni 
moun blese, kondisyon sa yo varye de yon endistri a yon lòt. 
 
Endistri ki sible yo se:  

 Konstriksyon 

 Agrikilti 

 Dray 

 Amenajman Peyizaj 

 Ospitalite 

 
Nou pral distribye finansman ki disponib jodi-a bay òganizasyon ki andedan kominote-a, 
founisè sèvis dirèk yo, kilinik ki travay nan kad sante ak sekirite nan travay, epi lò 
òganizasyon charitab yo. Bous sa yo pral founi fòmasyon, edikasyon ak asistans pou 
travayè, moun ki pou defann enterè ak tout biznis pou ede mete sou pye:  

 Mezi prevansyon kont aksidan, blese, maladi, asèlman nan travay ak lòt 
pwoblèm fizik ak psikolojik ki gen rapò ak sante ak sekirite nan travay;  

 Meyè pratik sante ak sekirite nan travay pou pwoteje epi ogmante sekirite nan 
travay;  

 Dwa travayè pou yo jwenn swen sante ak salè lè yo blese nan travay yo (sa vle 
di reklamasyon nan Workers’ Compensation Board); epi 

 Mwayen pou entrepriz yo respekte règleman sou zafè sante ak sekirite epi 
meyè pratik nan kad patenarya ak pwogram sou plas Depatman Travay Eta 
Nouyòk (New York State Department of Labor's On Site Consultation program).  

Òganizasyon ki enterese aplike yo ka jwenn pli enfòmasyon sou sit sa-a 
http://on.ny.gov/RFA.  
 
Steven Choi, Direktè egzekitif Koalisyon imigrasyon Nouyòk (New York 
Immigration Coalition, NYIC), te deklare: “Gouvènè Cuomo se yon lidè nan zafè 
kanpe pou travayè yo eksplwate epi remèt plizyè milyon dola salè yo te vòlè nan men 
anpil imigran k’ap travay di e ki se yon pati enpòtan nan ekonomi Nouyòk. Koalisyon 
imigrasyon Nouyòk bat bravo pou nouvo inisyativ san parèy sa-a e nou paka tann pou 
nou travay ak patnè nou yo epi ak manb Koalisyon an pou amelyore kondisyon sante ak 
sekirite nan travay, epi asire ke tout travayè nan Nouyòk – imigran ak moun ki fèt la yo 
– jwenn yon tretman ki ekitab.” 
 
Charlene Obernauer, Direktris egzekitiv Komite sekirite ak sante nan travay (New 
York Committee for Occupational Safety and Health), te deklare: “Nou bat bravo 
pou efò Gouvènè a fè pou li kanpe kòt a kòt ak travayè ki ap fè fas ak kondisyon travay 
ki danjere. Finansman sa yo pral garanti ke òganizasyon ki devwe pou yo amelyore 
sante ak sekirite travayè yo pral gen plis resous pou yo ogmante sansibilizasyon epi 
asire ke travayè yo pa oblije rete anba anba epi jwenn sèvis yo bezwen ak merite.” 
 
Esta Bigler, Direktris Pwogram dwa travay nan ILR School, Cornell University, te 
deklare: “Mwen bat bravo pou Gouvènè Cuomo pou efò li kontinye fè pou travayè yap 
eksplwate yo kapab entegre sistèm ekonomik nòmal lan. Inisyativ sa-a se yon lòt etap 

http://on.ny.gov/RFA


enpòtan pou garanti ke travayè ki nan maj ekonominou an jwenn yon tretman ki ekitab.”  
 
Batay kon eksplwatasyon travayè 
An jiyè 2016, Gouvènè Cuomo te anonse ke Fòs Entèvansyon pou batay kont 
eksplwatasyon travayè, ki fè pati yon Fòs travay konjwen, te bay 1,547 antrepriz lòd pou 
yo remèt preske 4 milyon dola nan kòb aryere salè ak domaj yo bay plis pase 
7,500 travayè depi lè li te kreye an jiyè 2015. Gouvènè an tou te anonse plizyè lòt 
inisyativ pou amelyore sante ak sekirite travayè yo, sa enkli tou yon envestigasyon sou 
eksplwatasyon travayè lavaj nan dray yo ak yon efò kowòdone pou bani konpoze chimik 
danjere yo ke yo konn itilize souvan nan endistri sa. Ou kapab li plis sou inisyativ 
Gouvènè yo la-a: http://www.governor.ny.gov/news/governor-cuomo-announces-
employers-repay-nearly-4-million-back-wages-and-damages-more-7500 

